
ANNOTATSIYA 

O’qitishda talabalarni faol ishtirok etishga undash, mustaqil fikrlash va ijodiy 

ishlash qobiliyatlarini rivojlantirish, shuningdek, o’qituvchi-talaba hamkorligini 

kuchaytirish juda muhimdir. Har bir ta’lim texnologiyasi o’qituvchi va talabalar 

o’rtasida samarali hamkorlikni shakllantirishga yordam berishi kerak. Darsliklar va 

metodik qo’llanmalar ham zamonaviy talablarga javob berishi kerak. Bu talabalarga 

mustaqil fikrlash, ijodiy ishlash va o’rganish jarayonida faol qatnashishga imkon 

beradigan yangi avlod ta’lim materiallarini yaratishni talab qiladi. Ta’lim jarayonini 

yanada samarali va talabalar uchun qiziqarli qilish uchun muhim yo’nalishlarni 

ko’rsatib beradi. Bu yo’nalishlarni qo’llash bilan biz talabalarning bilim darajasini 

oshirish, ularni ijodiy fikrlashga undash va o’qitish jarayonida faol ishtirok etishga 

undash mumkin. 

ASOSIY QISM: 

Oʻqitish jarayonida maqsad boʻyicha kafolatlangan natijaga erishishda 

qoʻllaniladigan har bir ta'lim texnologiyasi oʻqituvchi va talaba oʻrtasida hamkorlik 

faoliyatini tashkil eta olsa, har ikkalasi ijobiy natijaga, oʻquv jarayonida oʻqituvchi-

talabalar mustaqil fikrlashiga, ijodiy ishlashiga, izlanishi, tahlil eta olishi, oʻzi hulosa 

qila olishi, oʻziga, guruhga, guruh esa ularga baho bersa, oʻqituvchi esa ularning 

bunday faolliklari uchun imkoniyat va sharoit yarata oladi. Bizning fikrimizcha ana 

shu, oʻqish jarayonining asosi hisoblanadi.  Har bir dars, mavzu oʻquv predmetining 

oʻziga xos texnologiyasi bor, ya'ni, oʻquv jarayonidagi pedagogik texnologiya-bu 

yakka tartibdagi jarayon boʻlib, u talaba-talabaning ehtiyojidan kelib chiqqan holda 

yoʻnaltirilgan, oldindan loyihalashtirilgan va kafolatlangan natija berishiga qaratilgan 

pedagogik jarayondir. 

Klaster metodi. Klaster (tutam, bogʻlam) – axborot xaritasini tuzish yoʻli –barcha 

tuzilmaning mohiyatini markazlashtirish va aniqlash uchun qandaydir biror asosiy omil 

atrofida gʻoyalarni yigʻish. 

Bilimlarni faollashtirishni tezlashtiradi, fikrlash jarayoniga mavzu boʻyicha yangi 

oʻzaro bogʻlanishli tasavvurlarni erkin va ochiq jalb qilishga yordam beradi. Mazkur 

metod turli gʻoyalar oʻrtasidagi aloqalar toʻgʻrisida fikrlash imkoniyatini beruvchi 

tuzilmani aniqlashni talab etadi. ”Klaster” metodi aniq ob'ektga yoʻnaltirilmagan 

fikrlash shakli sanaladi. Undan foydalanish inson miya faoliyatining ishlash tamoyili 



“PEDAGOGS”  international research journal                             ISSN: 2181-4027_SJIF: 4.995                                                               

https://modernedu-dv.com/index.php/PED         Volume-67, Issue-1, October -2024 128 

bilan bogʻliq ravishda amalga oshadi. Ushbu metod muayyan mavzuning oʻquvchilar 

tomonidan chuqur hamda puxta oʻzlashtirilguniga qadar fikrlash faoliyatining bir 

maromda boʻlishini ta'minlashga xizmat qiladi. Bu metod puxta oʻylangan strategiya  

boʻlib, undan oʻquvchilar bilan yakka tartibda yoki guruh asosida tashkil etiladigan 

mashgʻulotlar jarayonida foydalanish mumkin. 

 

“Issiqlik nurlanishi” mavzusiga oid “Klaster”

 
 

 

Metod guruh asosida tashkil etilayotgan mashgʻulotlarda oʻquvchilar tomonidan 

bildirilayotgan gʻoyalarning umumlashtirish va ular oʻrtasidagi aloqalarni topish 

imkoniyatini yaratadi. Klasterni tuzish qoidasi bilan tanishadilar. Yozuv taxtasi yoki 

katta qogʻoz varagʻining oʻrtasiga asosiy soʻz yoki 1 – 2 soʻzdan iborat boʻlgan mavzu 

nomi yoziladi. 

Grafik oraganayzerlar talabalar tomonidan oʻzlashtirilgan oʻzaro yaqin nazariy 

bilim, ma'lumot yoki dalillarni qiyosiy tahlil etishga yordam beradi. Undan muayyan 

boʻlim yoki boblar boʻyicha yakuniy darslarni tashkil etishda foydalanish yanada 

samaralidir. Uni qoʻllash bosqichlari quyidagilardan iborat: 

Grafik organayzerlarni qoʻllash jarayonida har bir guruh muayyan mavzuga oid 

topshiriqlarni bajaradi. 

“Fizik diktant” interfaol metodi 

Diktant yozish uchun talabalarga, masalan, quyidagi fizik atamalar havola 

qilinadi: masalan, atom, elektr zaryadi, kondensator, elektr toki, kuchlanish, qarshilik 

kabilar. 

Diktant yozib boʻlingach, talabalar har bir fizik atamaning ma'nosini sharhlashlari 

va uning qaysi boʻlimga oid ekanligini aytishlari lozim boʻladi. 

1- topshiriq. Fizik atamalarning ma'nosini sharhlang. 

2- topshiriq. Mazkur atamalar bilan bogʻliq formula qoidalarni eslang. 

3- topshiriq. Berilgan atamalarni ajratib guruhlang. 

Shu tariqa fizik diktant tarkibidagi atamalarning ogʻzaki sharhlanishi natijasida 

talabalarda: 

- mantiqiy tafakkur doirasi kengayadi va rivojlanadi; 

- fikr ifodalash koʻnikmasi shakllanadi va rivojlanadi; 

- dars jarayonida egallangan bilimlar aniqlanadi, umumlashtiriladi, 

mustahkamlanadi. 

“Issiqlik nurlanishi” “Fizik diktant” interfaol metodini qoʻllashga doir 

Diktant yozish uchun talabalarga mazkur mavzuga doir atamalar, olimlarning 

ismu-shariflari, xodisalar beriladi va ular boʻyicha talabalar oʻzlarining bor bilimlarini 

namoyon qilishlari kerak. Masalan,  xodisa boʻlsa, uni yoritishi, formula bilan 

ifodalansa,  formulani yozishi va uni tushuntirishi, misollar keltirishi, formulaga oid 

qoidalarni keltirishi va atamalarni ajratib koʻrsata bilishi kerak. “Issiqlik nurlanishi” 

mavzusi boʻyicha quyidagi tanyach iboralar boʻyicha fizik diktantni tashkilqilish 

mumkin: 1. Nurlanish; 2. Temperatura; 3. Sheele; 4. Pikte; 5. Prevo; 6. Issiqlik; 7. 

Jismning nur chiqarish qobiliyati; 8. Jismning nur yutish qobiliyati; 9. Jismning 

spektral nur chiqarish qobiliyati; 10. Jismning spektral nur yutish qobiliyati; 11. 

Absolyut oq jism; 11. Absolyut qora jism; 12. Absolyut kulrang jism; 13. 

Elektromagnit toʻlqin; 14. Molekula; 15. Atom; 16. Aylanma harakat; 17. Kirxgof; 18. 

Reley; 19. Jins; 20. Stefan; 21. Bolsman; 22. Vin; 23. Chiziqli spektr; 24. Uzlukli spekt; 

25. Uzluksiz spektr; 26. Erenfest; 27. “Ultrabinafsha halokat”; 28. Plank; 29. Foton; 

30. Kvant. 31. Pirometriya; 32. Radiasion pirometr; 33. Ravshanlik pirometri; 34. 

Rangli pirometr; 35. Teplovizor; 36. Yorugʻlik manbalari; 37. Choʻgʻlanma lampa.  

“Blis-soʻrov” metodi 

Nazoratning bu turida maqsad aniq boʻlishi, nima uchun blis savollar 

berilayotganini oʻylab, rejalashtirib koʻrilish kerak boʻladi. Savollar qoʻllanilishi 

maqsadga koʻra: 

a) mavzuni oʻzlashtirishdagi kamchiliklarni aniqlashga, chuqurroq 

oʻzlashtirishiga erishishi uchun; 

b) ma'lum bir mavzu boʻyicha olingan bilim, koʻnikma va malakalarni sinash 

koʻrinishlarida boʻlishi kerak. 

Savollar ishonchli, amaliy boʻlishi lozim. Har bir talabaga beriladigan 

savollarning oddiylik yoki murakkablik darajasi va mavzu doirasi bir xil boʻlishi lozim. 

Asosiy tushunchalar quyidagilar: 

Ochiq savollar – bu muammoli, soʻzlashuvni davom ettirishga imkon beradigan 

savollar. Ularga qisqa, bir xil javob berish mumkin emas. 

Yopiq savollar – bunda oldindan “ha” yoki “yoʻq” tipidagi toʻgʻri, ochiq 

javoblarni berish koʻzda tutiladi. 

Biz bu erda ushbu usulni “Soʻz oʻyini” metodi bilan birgalikda, 

kombinasiyalashgan koʻrinishda oʻtkazilsa, talabalarning ijodkorligini, intuisiya va 

erudisiyasini yanada rivojlantirishi mumkin. “Soʻz oʻyini” metodida “Optika” 

boʻlimiga hamda koʻpchiligi mavzuga oid savollar beriladi. Talabalar berilgan “Soʻz 

oʻyini” dan topilgan soʻzlarni topib, qalam yoki ruchka bilan birlashtirib chiqadilar. 

Ushbu usulni darsning tugashiga 15 – 20 daqiqa qolganda oʻtkazilsa, oʻtilgan mavzu 

boʻyicha tushunchalarni, bu sohaga katta ulush qoʻshgan olimlarning familiyalarini, 

fizikaviy jarayonlarni va fizik kattaliklarni yana bir marta esga tushiradilar. Bu esa 

mavzuning uzoq vaqt davomida esda qolishini ta'minlashi mumkin. 

 “Soʻz oʻyini” metodi 

 

 

 

 

 

1. Optik 

fizik jarayon 

(nurlanish); 2. Fizik kattalik (temperatura), 3. Issiqlik nurlanishi tushunchasini kiritgar 

kimyogar (Sheele); 4. Issiqlik nurlanishi boʻyicha dastlabki tajriba oʻtkazgan olim 

(Pikte); 5. Har bir modda nurlanishini aytgan olim (Prevo); 6. Molekular intensivligini 

tavsiflovchi fizik jarayon (issiqlik); 7. Qora jism nurlanishi formulasini klassik nuqtai 

nazardan keltirib chiqargan olim (Reley); 8. Toʻlqin turi (elektromagnit); 9. Zarra turi 

(molekula); 10. Boʻlinmas zarra (atom); 11. Issiqlik nurlanishining sababi boʻlgan 

harakat turi (aylanma); 12. Qora jism nurlanishi formulasini klassik nuqtai nazardan 

keltirib chiqargan olimlardan yana biri (Jins); 13. Absolyut qora jism nurlanishi 

qonunini yaratgan olimlardan biri (Stefan); 14. Absolyut qora jism nurlanishi qonunini 

yaratgan olimlardan yana biri (Bolsman); 15. Fizikaning yorugʻlik xossalarini 

oʻrganuvchi boʻlimi (Optika); 16. Absolyut qora jism nurlanish qobiliyati qonuni 

muallifi (Kirxgof); 17. Yorugʻlikni toʻla yutuvchi jism ranggi (qora); 18. Barcha toʻlqin 

uzunliklari uchun yorugʻlikni yutish qobiliyati bir xil boʻlgan jism (kulrang); 19. Spektr 

turi (chiziqli); 20. Spektrning yana bir turi (uzlukli); 21. Issiqlik nurlanishining spektri 

turi (uzluksiz); 22. “... halokat” (ultrabinafsha). 23. Quyosh nurlanishini 50% dan ortiq 

nurlanishi toʻgʻri keladigan spektr sohasi (infraqizil); 24. “Ultrabinafsha halokat” 

tushunchasini kiritgan olim (Erenfest); 25. Zarrachalarning kvant xarakterda ekanligini 

taklif qilgan olim (Plank). 26. Yorugʻlik zarrasi (foton). 27. Nemischadan tarjimasi 

“porsiya” ekanligini bildiruvchi fizik atama (kvant). 28. Temperaturani masofadan 

oʻlchovchi asbob (pirometr); 29. Optik pirometrlarning bir turi (radiasion); 30. Issiqlik 

nurlanishi qonunlariga asoslanib temperaturani oʻlchash usuli (pirometriya); 31. Tolasi 

koʻrinmaydigan pirometr (ravshanlik); 32. Olamda mavjud eng kuchli issiqlik 

nurlanishi manbasi (quyosh); 33. Yorugʻlikning kvant nazariyasini yaratgan nemis 

olimi (Eynshteyn); 34. Yorugʻlikni kam yutadigan jism ranggi (oq). 

XULOSA 

 “Issiqlik nurlanishi”mavzusining ma'ruza qismini yoritib berish uchun “Klaster” 

grafik organeyzeridan vosita sifatida foydalanildi va bu talabalarga ma'ruza 

materiallarini etkazib berishda ancha engillik beradi. ”Issiqlik nurlanishi” 

mavzusinining ma'ruza qismi taqdim etilgach, talabalarning mavzuni 

oʻzlashtirishganini tekshirish uchun oxirgi 10 –  daqiqa davomida “Soʻz oʻyini” va 

“Blis soʻrov” usullarining kombinasiyasidan foydalanilsa, qiziqarli va talabalarning 

mavzuni oʻzlashtirish samarasi yanada oshishi mumkin, “Soʻz oʻyini” metodi mavzuga 

doir atamalarni va tarixiy ma'lumotlarni bilishni talab etadi. Yuqoridagilardan koʻrinib 

turibdiki, grafik organayzerlardan “Issiqlik nurlanishi” mavzusini oʻqitishda 

foydalanish, talabalarning oʻzlashtirish qobiliyatini va fanga boʻlgan qiziqishlarini 

yanada orrtiradi. “Isiqlik nurlanishi” mavzusini va boshqa mavzularni ham oʻqitishda 

axborot kompyuter texnologiyalaridan foydalanish mavzuning samaradorligini, 

koʻrgazmaluvchanligining samarasini orttiradi. Hozirgi davr talablariga javob 

beradigan darslik, metodik qoʻllanmalar, elektron darsliklarning yangi avlodini 

yaratish lozim. 

